
                   DEN NORSKE KYRKJA

                Gol og Herad sokneråd

Møtebok

for

GOL OG HERAD FELLESRÅD

Møte torsdag 02.09.2021 

Møtestart:
kl 10.45 
Møteslutt:

kl 12.45
Til stade:

Hilde Midtgård
Medlemer:
Gunn-Astrid Frøysok, Jorunn Viljugrein Stake,  Wenche Dahl-Michelsen Fløysand , Evi Anita Torp, Heidi Granli og Camilla Osnes.
Varamedlemer:
Bjørg Møllerplass.
Fråverande:
Ole Dag Møllerplass, Inger Lagmannsgård og Olveig Synnøve Engene. 
Andre:

Anne Gerd Jorde, sekretær  

SAKER:

FR-sak  28/21:
Godkjenning av møteprotokoll frå møtet 24.06.2021.

FR-sak  29/21:
Statusrapport økonomi 2021

FR-sak  30/21:
Budsjettforslag 2022

FR-sak  31/21:
Høyring av endringar i gravplasslova og gravplassforskrifta

FR-sak  32/21: 
Orienteringar.

FR-sak 28/21:  GODKJENNING AV MØTEPROTOKOLL FRÅ MØTET 24.06.2021









Arkiv: 012.2

Saksdokument:

1. Møtebok frå møtet 24.06.2021.

Dokumentet ligg ved saka.

Saksopplysningar:

Møtebok frå møtet i Gol og Herad fellesråd i møte 24.06.2021 vert lagt fram for eventuelle korrigeringar og til godkjenning.

Framlegg til vedtak:

Gol og Herad fellesråd godkjenner møteboka frå møte 24.06.2021.

Gol og Herad fellesråd i møte 02.09.2021:

VEDTAK:

Gol og Herad fellesråd godkjenner møteboka frå møte 24.06.2021
FR-sak  29/21:
STATUSRAPPORT ØKONOMI 2021











Arkiv 112

Saksdokument:








1. Utskrift av rekneskapen per 18. august  2021
Saksdokument 1  ligg som vedlegg.

Saksopplysningar:

I rekneskapsutskrifta ligg det lønsutgifter for dei 7 fyrste månadane. Ein del driftsutgifter som går via autopay er fram til dato for rapport, mens nokon få utgifter og alle inntekter som blir ført manuelt er fram til 30.juni.
Rekneskapsutskrifta er alle tenesteområda sett under eitt. Dersom det er lik utbetaling alle månader, vil det etter 6 månader vera forbrukt 50 % av kvar post dersom vi skal ligge akkurat på budsjettet.  Nokon postar blir betalt berre 1 eller 2 gonger i året og atter andre som inventar osv. kan styrast endå meir. Prosentsatsen bak må derfor vurderast på kvar post. Når det gjeld lønsposten så er det ei litt anna utrekning på grunn av trekk i løn  og  utbetaling av feriepengar i juni månad.  Her er satsen 54,1% etter at juli er ført.  

Kommentarar til nokre av postane:

UTGIFTER:

Post 10100 – fast løn og post 10101 timelønte
Det er brukt 50,69 % når august er omme (normalt 54,1%).  Lønsoppgjeret og etterbetaling for det er ikkje forhandla enno. Det er snakk om at lønsoppgjeret som skal foregå i veke 35 skal følgje frontfaga. Løn for vikar diakon ligg litt under det som er budsjett.(budsjettert med faste stillingar). I tillegg er 30% vikar løna på pensjonistlønn på timebasis. Det vil seia at post 10100 og 10101 må sjåast på saman.  Sjølv om post 10101 av den grunn vil bli minst dobla, så ser det ut som lønsbudsjettet samla kan gå noko i pluss dette året.

Post 10400 Overtid (Helligdagstillegg)
«Helligdagstillegget» blir utbetalt på dei store høgtidsdagane som jul, påske, pinse, 17. mai mm.

Heile påska vart i år utan gudsteneste på grunn av korona og denne posten vil gå i pluss.

Post 10200 Vikarløn og Post 10300 – ekstrahjelp

Desse postane dekker sommarvikarar på kyrkjegarden i tillegg til andre vikarutgifter ved blant anna ferie og frihelger for organist og sjukevikarar. Siste timelistene frå sumaren er ikkje med her.  Det same gjeld timelister til post 10300 som går på prosjektarbeid med flytting av gravminner etter omreguleringa på kyrkjegardane. 
Post 10900 Pensjonsutgifter
På statusrapporten så ser denne posten grei ut, men det har kome ein faktura på 309 338 kr og som ikkje er ført. Denne fakturaen kjem til å sprenge denne posten dette året. Det har dette året vorte noko endringar i KLP og vi har nå eit fond i KLP som nå i løpet av året er vorte 471 824kr. Nye reglar i år gjer at vi kan velja å bruke av dette fondet til innbetalingar til KLP, men då må vi gje beskjed før faktura er sendt. Neste frist for kyrkja er 1. oktober om vi vel å bruke av dette fondet. Kyrkjeverja arbeider med å finne meir ut av denne endringa og håper å kunne orientere meir på møtet. Fellesrådet bør drøfte korleis vi skal bruke dette fondet.
Post 11101 Konfirmantopplæring

Denne posten er det brukt lite på då det verken har vore leir eller festival dette året grunna korona. Det er heller ikkje teke inn noko eigenbetaling frå konfirmantane dette kullet, slik at både utgifter og inntekter på post 16100 Betaling frå deltakarar, er redusert.

Post 12000 Inventar

På denne posten er det fram til nå brukt nesten 300% av budsjettert beløp. Nesten 20 000 av dette er stolpar til nytt gjerde ved kyrkja på Gol som fellesrådet fekk tilskot frå kommunen (koronamidlar) til. 63 500 kr er nytt lydanlegg som er vedteke skal overførast frå gåvekontoen til Gol kyrkje. 

Det er brukt ein del på digitalt utstyr. Her har vi tilskot på 20 000 kr. Trekker vi frå tilskota så er det likevel eit meirforbruk på denne kontoen på litt over 50 000 kr.  Blant anna måtte det kjøpast ny «sitteklyppar» på kyrkjegarden i sommar til 28 000 kr. Det er også skifta noko utstyr på fjernkontroll av ringing med kyrkjeklokkene. I tillegg til nødvendig utstyr på kyrkjegard som snøskuffer, sakser, hørselsvern, presenningar, 2 parkbenkar mm. Det er også kjøpt inn PC til vikar diakon (2 personar mot elles 1) og Ipad som organist bruker ved orgelet.

INNTEKTER
Post 16000  Brukarbetaling kyrkjelege handlingar
Mange bryllaup har vorte utsett også dette året på grunn av covid-19. Det gjeld også utanbygds som betaler avgift for å gifte seg.  Det vil koma inn noko meir på bryllaup og urnenedsetting utanbygds, men denne posten vil mest sannsynleg stå med ei mindreinntekt  ved årsslutt.
Post 16500  Avgiftspliktig sal og tenester 

Dei stellavtalane som ligg på fond, er enno ikkje overført frå fonda og kjem i tillegg. Mogleg det også blir noko bolting av gravminner utover hausten på gravminner som blir flytta. 

Post 17100 Sjukelønsrefusjon

Dette er i hovudsak refusjon der tilsett med lite barn måtte vera heime med sjukt barn over lengre tid (pleiepengar). Det var ikkje sett inn mykje vikar, så dette er stort sett ein pluss i rekneskapen.

Post 17700 refusjon frå andre
Dette er tilbakebetaling frå forsikringselskapet.  Kyrkjene er forsikra i KNIF forsikring. Dette selskapet betaler attende til kundane overskot.

Post 18600 Offer til eiga verksemd og  Post 18650  Offer til andre

Offerinntektene har gått kraftig ned grunna koronaepidemien.  Mange gudstenester og andre samlingar har vore avlyst også dette året. På rekneskapen er det offer til eiga verksemd som blir berørt.  Her har det berre kome inn snautt 10%% av budsjetterte inntekter fyrste halvår.  Det er håp at dette vil bli noko større siste halvår då det er opna meir opp.   Når det gjeld offer til andre har det berre kome inn litt over 8% av budsjettert beløp, men dette gjer ikkje utslag på rekneskapen etter som overført beløp også då er redusert tilsvarande på utgiftsida.

Post 18700 Tilskot, gåver frå andre

Hovudtyngda på denne posten er gåver og innanbygds abbonement på kyrkjebladet som frå 2020 er ført i Gol og Herad sitt rekneskap, men som har eiga underrekneskap og kjem fyrst 

inn ved årsavslutninga.
Vurdering:
Nokon postar går i minus og andre i pluss. Mykje av dei store endringane kjem av endra drift grunna covid-19 samt at vikarar vi har er billegare enn fast lønn som det er budsjettert med. Det er eit håp om at det blir meir aktivitet både på ulike samlingar og gudstenester det halvåret vi nå går inn i.  Fellesrådet må ta stilling til om det bør til ei budsjettjustering eller om desse endringane berre skal visast i endeleg rekneskap.

Totalt sett er det håp om at det ikkje skal bli overskridingar samla sett, men den store fakturaen frå KLP kan snu dette.

Frå handsaminga:
Det er eit ynskje å starte med fast gjevarteneste til Gol og Herad sokn.  Dette kan gjerast med blant anna:

· Skrive i kyrkjebladet om koronaåret og reduserte inntekter. Det kan også vera reportasjar om «kvifor du er fast gjevar». Hemsedal har blant anna fast gjevarteneste.

· Få dette inn i kunngjeringane i kyrkja

· Brosjyrar som blant anna blir delt ut på Fårefestivalen og ligg i kyrkjene

· Lapp med Vippsnummer blir limt fast på borda ved kollektkorga

· Visittkort med Vippsnummer til Gol og Herad sokn

Forslag til vedtak:
1.Statusrapport for rekneskapen blir teke til orientering. 
2. Fellesrådet bestemmer slik bruk av premiefond i KLP…..
Gol og Herad fellesråd i møte 02.09.2021:

VEDTAK :
1.Statusrapport for rekneskapen blir teke til orientering. 
2. Fellesrådet delegerer til kyrkjeverja å finne gode løysingar for bruk av premiefondet i KLP.
3. Administrasjonen blir bedt om å få i gang fast gjevarteneste til kyrkjelydsarbeidet.
FR- sak 30/21: 
BUDSJETTFORSLAG DRIFT 2022









Arkiv: 112

Saksdokument:







1. Budsjettforslag drift Gol og Herad sokneråd/fellesråd for 2022

2. FR- sak 23/21. Økonomiplan perioden 2022-2025.
Dokument 1 ligg ved saka.                                                                                                                           

Saksopplysningar:

I år har vi ikkje motteke budsjettdirektiv frå kommunen, men kyrkjeverje og økonomisjef har samtala om blant anna lønsoppgjer og prisvekst. Årets lønsoppgjør for KA er sett til veke 35. Det vil seia at vi ikkje veit utfallet av lønsoppgjeret når saka blir skrive, men kanskje vi veit meir når møtet i fellesrådet blir gjennomført..  

Det som er lagt til grunn i dette framlegget er følgjande:

Lønn 

Det er teke utgangspunkt i reell lønn for august2021. Fyrst er det lagt på 2,7% for lønsvekst i 2021 etter som det er sagt at lønsoppgjeret skal følgje frontfaga.  Men vi veit enno ikkje korleis lønsveksten slår ut for våre medlemer.

Det er lagt på 3% lønsauke i 2022.  Det er ingen signal som seier noko om korleis det lønsoppgjeret vil vera, men vi veit det er eit hovudoppgjer. Det er teke omsyn til reelle tal i forslag til budsjett. Blant anna er budsjettet bygd på reell løn for vikarar for diakon i den perioden av året vi nå veit det er vikarar. Desse er lågare løna enn den faste diakonen og dette er ein av grunnane til at lønsbudsjettet ikkje er auka med meir enn 45 000 kr inklusiv sosiale utgifter. Pensjonspremien er sett til 15% for neste år (det same som for 2021).

Auke i stilling
Sekretærstillinga vart for ein del år sidan skore ned frå 80% til 50% under ei kraftig nedskjering i tilskotet for fleire år sidan.  Vi ser at 50% er ikkje nok til å dekke behovet.

Det er ynskjeleg å auke stillinga til 60%. Dette vil utgjera ein auke i lønsbudsjettet med sosiale utgifter på 59 000 kr for 2022.  Denne stillinga er ikkje lagt inn i talbudsjettet eller i dei samla tala i forslag til vedtak, men kjem fram i eige punkt.

Driftspostar 

Det er lagt inn 2,8% prisvekst på reine driftspostar – til saman 54 000 kr.  Desse er fordelt utover på postar som vi ser treng auke med slik fordeling:

11005 Trusopplæring


 2 000

11101 Konfirmantopplæring

 4 000

11202 Kontingentar


10 000

11400
Annonser


 3 000

11800
Strøm, energi


 4 000

11900
Leige av lokale (bedehuset)
 1 000

11950
Avgifter, gebyr

15 000

12000
Inventar og utstyr

 5 000

12400
Serviceavtaler


10 000

Inntekter 
Festeavgifta blir foreslått auka frå 190 kr til 200 kr i året per grav.  Det er kommunestyret som avgjer festeavgifta etter forslag frå fellesrådet.
Det er tidlegare vedteke i fellesrådet at betalingssatsane skal aukast med prisvekst for kvart år. I budsjettet er det på nokon av satsane, blant anna stell av graver, lagt inn ein prisvekst. På andre postar er det teke utgangspunkt i kva tenester ein trur blir levert, blant anna kor mange utanbygdes bryllaup som er bestilt. Festeavgifta er utrekna etter 200 kr per grav og teke utgangspunkt i kor mange graver som forfell til betaling i 2022.

Det har vore drøfta blant kyrkjeverjene i Hallingdal om vi bør samkøyre betalingssatsane noko då det spriker ein del.  Særleg dersom det skulle bli eit prostinivå for alle frå 2024, ville det vera fint å endre satsar over fleire år der det er store sprik.  Kyrkjeverja ynskjer ein debatt før betalingssatsane vert lagt fram, kva som skal vera grunnlag for nye satsar. 
Økonomi:

Auke i lønnskostander er lagt inn med 45 000 kr meir enn året før.

Auke i driftspostar er lagt inn med 54 000 kr.
Auke i inntekter er lagt inn med 30 000 kr meir enn i fjor før kommunalt tilskot er lagt inn.   Då er reduksjon i offer/gåveinntekter teke med.
Auke i summen som det blir søkt kommunen om er lagt inn med 69 000 kr meir enn i 2021.

Vurdering:

Det er laga eit nøkternt budsjett, men som i normale tider bør halde.  Det er vanskelegare enn normalt å legge budsjett då rekneskapstal frå både 2020 og 2021 er påverka av konsekvensar av nedstenging og mindre aktivitet på grunn av covid 19, samt endra inntekter i form av mindre gåver/kollekt. Samtidig har det kome nokon ekstra tilskotsordningar som har vore ekstraordinære på grunn av situasjonen landet har vore i under pandemien og nokon utgifter til aktivitetar har gått ned grunna mindre aktivitet. 
Forslag til vedtak:

1. Budsjettforslag for 2021 med ei total kostnadsramme på 6 841 000 kr vert vedteke og sendt Gol kommune i samband med budsjettarbeid for kommunen. 
2. Festavgifta er foreslege auka frå 190 kr til 200 kr per grav per år.
3. Det vert søkt kommunen om eit tilskot på 4 790 000 kr til drift. 
4. Tidlegare innsendt økonomiplan om auke i vedlikehaldsbudsjettet med 50 000 kr årleg kjem i tillegg til summen i punkt 3.
5. Det blir søkt kommunen om auke i sekretærstilling på 10% med ein kostand på 59 000 kr i 2022.
6. Fellesrådet ber kyrkjeverja laga sak på betalingsatsar med slikt grunnlag:………………..
Gol og Herad fellesråd i møte 02.09.2021:

VEDTAK:

1. Budsjettforslag for 2021 med ei total kostnadsramme på 6 841 000 kr vert vedteke og sendt Gol kommune i samband med budsjettarbeid for kommunen. 
2. Festavgifta er foreslege auka frå 190 kr til 200 kr per grav per år.
3. Det vert søkt kommunen om eit tilskot på 4 790 000 kr til drift. 
4. Tidlegare innsendt økonomiplan om auke i vedlikehaldsbudsjettet med 50 000 kr årleg kjem i tillegg til summen i punkt 3.
5. Det blir søkt kommunen om auke i sekretærstilling på 10% med ein kostand på 59 000 kr i 2022.
6. Fellesrådet ber kyrkjeverja laga sak på betalingsatsar der ei samordning av betalingssatsar i fellesråda i Hallingdal i 2024 ligg til grunn.
FR- sak 32/21: 
HØYRING AV ENDRINGAR I GRAVPLASSLOVA OG GRAVPLASSFORSKRIFTEN




Saksdokument: 
1. Høyringsbrev av 02.07.2021 frå Barne- og familiedepartementet
Saksopplysningar:

Dette høyringsnotatet om endringar i gravplasslova og gravplassforskrifta handlar mellom anna om:
- den forvaltningsmessige plasseringa av den lokale gravplasstyresmakta (arkivplikt,

   teieplikt og krav om medlemskap i Den norske kyrkja)

- høyring og kunngjering gravplassvedtekter

- urnevegg

- gravlegging ved vanskelege jordbotntilhøve

- flytting av namn til namna minnelund
- forsøk med ny teknologi

Kapittel 2 til 7 gjeld forvaltningsrettslege spørsmål. Nokre av framlegga er utløyste av ny

trussamfunnslov frå januar 2021. 
I kapittel 2 er framlegget at arkivlova skal gjelde for gravplasstyresmakta slik ho gjorde medan dei kyrkjelege fellesråda blei regulerte av kyrkjelova. 
Forslag frå dep:

Gravplasslova § 23 første leddet ny andre setning skal lyde:

Arkivloven gjelder ved utøving av offentlig myndighet, utforming av gravkart og føring

av gravregister og kremasjonsregister etter loven her.
I kapittel 3 er framlegget at dei tilsette på gravplassane og i gravplasstyresmakta

skal ha lovfesta teieplikt slik dei hadde då forvaltningslova gjaldt direkte for dei kyrkjelege

fellesråda. Teieplikta er ikkje utforma i trus-og livssynslova slik som den var i kyrkjelova (som nå er historie). Sjølv om Kyrkjemøtet har vedteke teieplikt på lik linje med tidlegare lovverk, så ynskjer departementet å ha dette lovfesta i gravferdslova  

Forslag frå dep:

Gravplasslova § XX skal lyde: 

§ XX Taushetsplikt

Enhver som utfører tjeneste eller arbeid regulert i loven her, har taushetsplikt etter

forvaltningsloven §§ 13 til 13 e. Plasseringen av anonyme graver er undergitt

taushetsplikt.

Gravplassforskrifta § 19 andre leddet tredje setninga skal lyde:

Registerføreren skal avgi skriftlig taushetserklæring.

I kapittel 4 er framlegget at statsforvaltaren er klageinstans når

gravplasstyresmakta gjer vedtak om innsyn etter offentleglova. Det blir her gjort framlegg om

endring i offentlegforskrifta. Departementet la oppgåvene som bispedømmeråda har hatt etter gravplasslova, til Statsforvaltaren i Vestfold og Telemark frå januar 2021.
Forslag frå dep: 
Forskrift 17. oktober 2008 nr. 1119 til offentleglova (offentlegforskrifta) § 11 nytt fjerde ledd skal lyde: 

Avgjerder etter offentleglova tekne av lokal gravplasstyresmakt, jf. gravplasslova §23,

kan påklagast til Statsforvaltaren.

I kapittel 5 er framlegget at gravplasstyresmakta (når ho er kommunal) skal hente inn synspunkt frå dei organa i Den norske kyrkja som saka vedkjem, ved utviding, endring og liknande på gravplass kring ei kyrkje. Dei fleste plassar i landet er det kyrkjeleg fellesråd som er gravplassstyresmakt, men i nokon kommunar ligg dette til kommunen.  Det er i desse tilfella denne paragrafen vil vera aktuell.

Forslag frå dep:

Ny andre setning i gravplasslova § 4 første ledd skal:

Ligger gravplassen i tilknytning til kirkebygg, skal gravplassmyndigheten innhente

uttalelse fra berørte organer i Den norske kirke.

I kapittel 6 er framlegget å oppheve regelen om unntak frå det oppheva kravet om medlemskap i Den norske kyrkja for tilsette som arbeider med gravplassar. Den generelle reguleringa i likestillings- og diskrimineringslova er vurdert som tilstrekkeleg.

Forslag frå dep:

Departementet foreslår at gravplasslova § 22 blir oppheva. Likestillings- og

diskrimineringslova vil då setje rammene for tilsetjing i stillingar som kombinerer oppgåver på gravplass/krematorium og i kyrkja (til dømes kyrkjetenar, vaktmeister, reinhaldar).

Departementet legg til grunn at praktiseringa av gravplasslova § 22 i dei kyrkjelege fellesråda har vore i samsvar med likestillings- og diskrimineringslova § 30. Opphevinga inneber dermed inga endring av gjeldande rett.

Kapittel 7 handlar om urnevegg med  nærare reglar om korleis slik gravlegging skal gå føre seg, og naudsynte endringar i  forskrifta.
Stortinget vedtok i 2020 å opne for urnevegg. Gravlegging i urnevegg vil seie at oskeurna blir oppbevart eller mura inn i ein lukka nisje i ein vegg eller eit byggverk. Namn og data på den avlidne står normalt utanpå nisjen. Ein urnevegg kan stå både inne og ute.


Forslag frå dep:
Gravplassforskrifta § 14 nytt tredje ledd skal lyde:

Første og andre ledd gjelder ikke i urnevegg.
(Desse ledda inneheld størrelse på urnegrav og jordoverdekning av urne)
Gravplassforskrifta § 15a skal lyde:

§ 15a. Anonym minnelund, navnet minnelund og urnevegg

Med minnelund forstås gravfelt på gravplass uten adgang til gravminne knyttet

til den enkelte grav. § 13 første ledd og § 15 annet og tredje ledd gjelder tilsvarende for grav i anonym og navnet minnelund. Med urnevegg forstås vegg eller byggverk på

gravplass med plass til askeurne i lukkede nisjer.

Gravens plassering på anonym minnelund er bare kjent for

gravplassmyndigheten. Plassering av grav på navnet minnelund kan gjøres kjent.

Anonym og navnet minnelund skal plasseres i atskilte gravfelt.

Ved anonym minnelund kan det plasseres minnesmerke. Ved navnet

minnelund skal det plasseres minnesmerke med navn og data på de gravlagte. På

urnevegg skal navn og data på de gravlagte stå utenpå den enkelte nisje. Dersom

graven ikke festes etter fredningstidens utløp, gravlegges aske fra urnevegg anonymt

på gravplass i kommunen.

Grav på anonym minnelund har ingen ansvarlig. På navnet minnelund og i

urnevegg kan grav festes når det har gått 20 år etter gravleggingen. Nærmere bestemmelser gis i gravplassens vedtekter.

Gravplassforskrifta § 21 første leddet første setninga skal lyde:

Tekst, fotografi, dekor og symbolbruk på gravminne, minnesmerke og urnevegg skal

være sømmelig, og det navnet som settes på, skal være identisk med navnet på den

som er gravlagt.
Gravplassforskrifta § 31 første leddet ny andre setning skal lyde:

Urne som gravlegges i urnevegg, skal tåle oppbevaring i 100 år
Kapittel 8 gjeld namneflytting. Departementet ber om synspunkt på to alternative føresegner

som tillèt namneflytting til namna minnelund.
Forslag frå dep:

Alternativ 1: Gravplassforskrifta § 21 andre leddet skal lyde:

Gravplassmyndigheten kan gi tillatelse til at navn og data på person påføres gravminne på en eksisterende grav eller på minnesmerke på en navnet minnelund et annet sted enn der vedkommende er gravlagt. Søknad om navneflytting må fremmes av den som er ansvarlig for eller fester graven navnet skal flyttes fra. Den som er ansvarlig for eller fester graven navnet skal flyttes til, må samtykke. Det samme gjelder ved flytting til navnet minnelund. Navnet må fjernes fra det opprinnelige gravminnet eller minnesmerket.

Alternativ 2: Som over, men i tillegg:
Søknad om navneflytting til en navnet minnelund kan bare fremmes i forbindelse med

gravlegging og bare for ett navn.
I lokale vedtekter kan det lagast vilkår for namneflytting. Til dømes kan gravplassmyndigheita krevja at namneflytting berre kan skje ved ny gravlegging. Det kan også vera krav til at det berre kan vera eit namn som kan flyttast til minnelund. Som oftast vil dette vera tilstrekkelg då det gjerne vil vera snakk om å få namnet på tidlegare gravlagt ektefelle til minnelund om minnelund blir brukt ved neste gravlegging.  I lokale vedtekter kan det også avgjerast om flytta namn skal på same minneplate eller eigen minneplate.  Det er utforminga av minnelund og minnesmerket som avgjer korleis dette praktisk kan bli.

Kapittel 9 gjeld nedbryting i kistegrav og eit framlegg om regelendringar for situasjonar der

nedbrytinga tek lang tid.

Forslag frå dep:


Gravplassforskrifta § 5 andre leddet ny andre setning skal lyde: 

Dersom gjenbruk av kistegraver ikke er mulig på grunn av jordbunnsforholdene på

gravplassen, jf. § 12 tredje ledd første setning, kan deler av eller hele gravplassen

stenges permanent for kistegravlegging.

Departementet ber om synspunkt på om det bør vere eit tilleggsvilkår at gravplasstyresmakta

reknar med at nedbrytinga neppe vil bli fullført på 60 år.


Gravplassforskrifta § 13 nytt femte ledd skal lyde:

Åpnet grav skal lukkes med masser som bidrar til nedbrytning.

Gravferdsforskrifta § 19 første leddet ny tredje setning skal lyde:

Opplysninger om enkeltgraver som ikke tilfredsstiller forskriftens krav, skal registreres.

Kapittel 10 og 11 følgjer opp to framlegg om kven som skal kunne tre inn i
festekontraktane til avlidne, og om fjerning av gravminne.
Forslag frå dep:Gravplasslova § 16 andre leddet skal lyde:
Når festeren dør, skal den som sørger for gravferden gis anledning til å bli ny fester,

med mindre noen etterlatte skriftlig krever spørsmålet avgjort av gravplassmyndigheten der graven ligger.
Gravplassforskrifta § 21 tredje leddet første punktum blir oppheva.
(Dette handlar om at eigar skal besørge fjerning av gravminne frå grav som ikkje blir festa)

Kapittel 12 gjer framlegg om ein heimel til å gi løyve til forsøk med ny teknologi eller

gravferdsformer, det vil seie nye måtar å bryte ned kister på. Framlegget er at berre

gravplasstyresmakter kan søkje om slike forsøk.



Forslag frå dep:



Ny § 39a skal lyde:

§ 39a Forsøk

Departementet kan etter søknad fra gravplassmyndighet gi forskrift som tillater

tidsbegrensede avvik fra loven her eller regler i medhold av loven. Forsøket kan ikke

stride mot § 1 eller mot hensynet til gravplassenes orden og verdighet.

(§ 1 handlar om grunnleggande bestemmelsar om kvar folk kan gravleggast og respekt for den døde sitt livssyn.) 

Vurdering:

Dette forslaget til lovendringar vil ikkje endre noko særleg på slik ting fungerer i dag, men lovfeste noko av det som har vorte borte med nye lover.  Når dette blir teke i sak i fellesrådet så er det like mykje for at fellesrådsmedlemane får innblikk i lovverk og nye ting som kjem, blant anna urnevegg.

Her i Gol vil vi måtte endre vedtektene og få med aktuelle saker som trengs i forhold til at vi om kort tid vil få ein minnelund, noko som ikkje har vore her i Gol før.  Då er det viktig å ha med gode reglar og rutinar for blant anna namneflytting som er omtala i denne høyringa.

Framlegg til vedtak:

Forslag til høyringsuttale (om fellesrådet vil uttal seg):

· Gol og Herad fellesråd er einig i forslaga som departementet har lagt fram om å få lovfesta krav til arkiv og teieplikt. 

· Fellesrådet er glad for at det blir ein lovfesta rett for Kyrkja å få uttale seg om gravplassar som ligg ved kyrkjebygg.

· Det er bra det kjem ei tydeleg presisering om bruk av minnelundar og urnevegg i lovverket då det ser ut som det blir meir og meir etterspørsel etter den type gravlegging.

· Når det gjeld namneflytting så går fellesrådet i Gol og Herad inn for alternativ….. med slik grunngjeving:………………

· Fellesrådet meiner det er fint med ei presisering av § 16 om kven som kan overta feste når festar er dø.

Gol og Herad fellesråd i møte 02.09.2021:

VEDTAK:

· Gol og Herad fellesråd er einig i forslaga som departementet har lagt fram om å få lovfesta krav til arkiv og teieplikt. 

· Fellesrådet er glad for at det blir ein lovfesta rett for Kyrkja å få uttale seg om gravplassar som ligg ved kyrkjebygg.

· Det er bra det kjem ei tydeleg presisering om bruk av minnelundar og urnevegg i lovverket då det ser ut som det blir meir og meir etterspørsel etter den type gravlegging.

· Når det gjeld namneflytting så går fellesrådet i Gol og Herad inn for alternativ 1
· Fellesrådet meiner det er fint med ei presisering av § 16 om kven som kan overta feste når festar er dø.

FR- sak 33/21: ORIENTERINGAR

· Alter på stavkyrkjetomta

Det har kome svar på søknaden om godkjenning av alter på stavkyrkjetomta.  Fylkeskommunen som nå sit med denne avgjerda har ikkje gitt oss lov å sette opp det alteret vi har søkt om.

· Hogst på stavkyrkjetomta

Det har kome løyve til felling av tre på stavkyrkjetomta om det viser seg at desse er rotne og kan falle ned.
· Status på utviding av gravplassen ved Gol

Det har vorte ei administrativ avgjer i kommunen om at gardsvegen ved kyrkjegarden foreløpig blir gåande der den går.  Tre alternativ har vore vurdert. Landbruk er negative til å ta meir landbruksjord til ny veg.  Det har alt gått med over 3 dekar til utvidinga av kyrkjegarden.
· Kyrkjegardane i sommar

Orientering om arbeidet på kyrkjegardane i sommar – både ris og ros som er kome.

· Status for oppheving av Øyneliens legat
Det var sendt ut brev til slektningar av dei som oppretta legatet for uttale før legatet vart søkt oppheva.  Det har kome ein innsigelse så saka må handsamast på nytt i styret for legatet.

Forslag til vedtak:
Sakene teke til orientering.

Gol og Herad fellesråd i møte 02.09.2021:

VEDTAK:

Sakene teke til orientering.
___________________________________________________________________________

Adresse:
Kyrkjekontoret
Telefon 32 02 90 00
Bankgiro: 2324 07 12296


Gol Kommunehus
           E-post: kyrkja@gol.kommune.no   Org.nr: 976 989 988

